II. ERANSKINA- A)
A) Departamentuko buruaren eta irakasle-tutorearen txostenak praktiketako funtzionarioaren irakaslanari buruz.
Praktikak egiten ari den funtzionarioa: …………………………………………...…………………………...

Ikastetxea: ………………………………………………………………………………………..……………...

Departamentu burua/irakasle tutorearen izena:………………………………………………………………

ADIERAZLEAK
1.-Ematen duen irakasgai eta kurtso bakoitzerako gelako programazioa du, departamentu didaktikoko programazioekin bat heldu dena.

Puntuazioa - Maila 









.
1. maila.-Departamentuaren programazio didaktikoa ikasgelako programazioaren mailan zehazteko dokumenturik ez dago, eta unitate didaktikoetan garatu eta banatzekorik ere ez.

2. maila.-Departamentuko programazio didaktikoa jasotzen duen dokumentu bat dago, ematen dituen irakasgai eta kurtsoak garatzeko unitate didaktikoetan banaketa barne.

3. maila.-Gelako programazioak ditu ematen dituen irakasgai eta kurtsoetarako, kalitate handiko unitate didaktikoen garapena erakutsita eta aginduko alderdi guztiak jasota.
2.-Proposatutako helburu eta edukiak betetzeko egokiak diren jarduerak programatuz prestatzen ditu klaseak.

Puntuazioa - Maila 









.
1. maila.-Ez dago jarduera didaktikorik ikasgelako programazioan. Ez da inolako dokumenturik ageri, klaseak aurretik prestatzen dituela erakusten duenik.

2. maila.-Klaseak prestatzen dituenean, jarduera bereiziak programatu ohi ditu, ikasleen erritmo eta ezaugarri desberdinei egokitzeko (irakaslearen koadernoan, bere programazioan edo beste edozein dokumentutan, jardueren plangintza sistematikoa ikusten da, eta ez funtsik gabekoa).

3. maila.-Klaseak xehero-xehero prestatzen ditu. Behar dituen jardueren eta materialen plangintza egiten du. Nabarmen osatzen ditu testuliburuko jarduerak, eta horrek aberastu egiten du lantzen ari diren unitate didaktikoaren trataera.
3.-Ebaluazio irizpideak ezarri eta aplikatzen ditu, bai eta kalifikazio irizpideak ere, eta horiek bat datoz aurreikusitako helburu eta edukiekin.

Puntuazioa - Maila 









.
1. maila.-Ez du ongi zehaztutako irizpiderik ikasleek ikasten dutena ebaluatzeko, eta batzuk baldin baditu, ez datoz bat programazioan aurreikusitako helburu eta edukiekin. Ez du halako irizpideak biltzen dituen dokumenturik.

2. maila.-Programazioaren helburu eta edukiekin bat datozen ebaluazio eta kalifikazio irizpideak dauzka. Egiten dituen kontrol guztietan eta erabiltzen dituen behaketa eskaletan aplikatzen ditu, bai eta ikasleen lanak baloratzeko irizpideetan ere. Hori dena idatziz dokumentatua da.

3. maila.-Aurrekoaz gain, irizpideak oso ongi azalduta daude. Helburuen eta edukien alderdi guztiak biltzen dituzte: kontzeptuak, prozedurak, jarrerak. Ebaluazio irizpide bakoitzak adierazten du nola gauzatuko den, zein tresnaren bitartez eta nola ponderatuko den bildutako informazioa. Noiz aplikatuko diren azaltzeko informazioa ere ematen da. Hori dena idatziz dokumentatua da, eta horri esker ikus daiteke irizpideak badirela eta kurtsoan nola aplikatuko diren.

4.-Ebaluazioari buruzko planteamendu sistematiko eta zorrotza du. Hasierako ebaluazioa egiten du, ikasleek aurretik dakitenaren eta beren trebetasun eta jarreren gaineko informazioa lortzeko; ikaskuntzan izaten den aurrerapenari buruzko ebaluazioa egiten du, bai eta horien azken ebaluazioa ere.

Puntuazioa - Maila 









.
1. maila.-Irakasleak ez du ebaluazioari buruzko planteamendu sistematiko eta zorrotza. Noizean behinka kontrolak egiten ditu, planifikaziotik kanpo. Ez dago ebaluazioaren planteamendua biltzen duen dokumenturik.

2. maila.-Irakasleak ebaluazioari buruzko planteamendu sistematiko eta zorrotza du. Kurtsoaren hasieran ikasleen gaineko informazioa biltzen du, programazio orokorra egokitzeko eta ikasle guzti-guztiak ezagutzeko. Agerpen objektibo batzuek erakusten dute hasierako ebaluazioa egin dela eta irakasleak ikasle bakoitzari buruzko informazioa duela kurtso hasieratik. Hasierako ebaluazioko emaitzen arabera gehiago landu beharko liratekeen alderdiei buruzko jarraibideak ematen dituen dokumenturen bat bada. Denboraldi laburretan kontrolak edo informazioaren bilketa sistematikoa egiten ditu ikasleen ikaskuntzaren gainean (kurtsoan sei aldiz gutxienez). Dokumenturen batean azaltzen da nola egiten den ebaluazioaren azken sintesia.

3. maila.-Aurrekoaz gain, ikasle bakoitzari buruzko informazio idatzi sakona du, eta maiz itzultzen die informazioa ikasleei eta gurasoei (hiruhileko bakoitzean hiru aldiz gutxienez).

5.-Ikasleek ikasten dutena ebaluatzeko zenbait tresna dauzka eta aplikatu egiten ditu, eta bat datoz programazioan zehaztutako ebaluazio irizpideekin.

Puntuazioa - Maila 









.
1. maila.-Ez du ikasleek ikasten dutena ebaluatzeko tresnarik edo eskasak dira eta noizean behin eta zorroztasun gutxirekin aplikatzen ditu.

2. maila.-Zenbait tresna dauzka, programazioko ebaluazio irizpideekin bat datozenak, programazioan ageri diren eduki mota desberdinak -kontzeptuak, prozedurak, jarrerak- ebaluatzeko (gutxienez: kontrolak, behaketa sistematikoaren orriak eta ikasleen lanak baloratzeko irizpideak).

3. maila.-Horretaz gain, aurreikusitako ebaluazio tresnak kalitate tekniko handikoak dira. Fidagarritasunaren eta baliozkotasunaren irizpide teknikoak errespetatzen dituzte.

6.-Ikasle bakoitzaren jarraipen pertsonalizatua egiten du eta ebaluazio prozesuko etapetan jasotako informazioa eta egindako behaketak erregistratzen ditu (lanen zuzenketak, proben emaitzak, ikasleen zailtasun eta lorpenak, ikaskuntzari buruz dituzten jarrerak...).

Puntuazioa - Maila 









.
1. maila.-Irakasleak ez ditu normalean behaketak erregistratzen eta ez du informazioa biltzeko tresnarik. Ikasten denaren azken ebaluazioaren emaitza gisa egiten dituen idatzoharrak baizik ez ditu erregistratzen.

2. maila.-Ikasten dena ebaluatzeko prozesu osoan erregistratzen ditu idatzoharrak (hasierako ebaluazioa, prozesukoa eta azkena), eta ikasleek ikaskuntzari buruz dituzten jarrerak, beren zailtasunak eta halakoak ere erregistratzen ditu.

3. maila.-Horretaz aparte, ikasle bakoitzaren fitxa bat dauka, eta bertan biltzen du: ikasleen ezaugarri pertsonalei buruzko informazio zehatza, egoeren aurrean izaten dituzten erreakzio eta zailtasunak, horiek erakusten baitute zer soziabilitate maila duten eta taldean edo gelan nola integratuta dauden, etab.

7.-Ebaluazio bilkuretan aktiboki parte hartzen du.

Puntuazioa - Maila 









.
1. maila.-Ez du ebaluazio bilkuretan parte hartzeko interesik erakusten. Erraz jartzen ditu bilkuretara ez joateko aitzakiak. Ebaluazio bilkura osatzen duen irakasle taldearen eztabaida eta lanetan noiz edo noiz hartzen du parte.

2. maila.-Bilkuretako eztabaidetan parte hartu ohi du, eta proposamenak egiten ditu.

3. maila.-Bilkuretako eztabaida eta lanetan oso modu aktiboan parte hartu ohi du eta irakasle talde ebaluatzailea aberasten duten ekarpen eta proposamenak egiten ditu.

8.-Orientazio Departamentuarekin, irakasleekin (irakasleen taldea, departamentu didaktikoa...) eta KPBarekin batera lan egiten du, programazio orokorrean, zikloko programazioan, gelako programazioan eta ebaluazio bilkuretan, ezarritako neurriak prestatzeko, aplikatzeko eta horiei jarraipena egiteko.

Puntuazioa - Maila 









.
1. maila.-Irakasleak ez du inolako lankidetzarik orientazioaren eta laguntzaren arloan aritzen diren beste profesional batzuekin, ezta aniztasunari erantzuteko plana prestatzen edo ikastetxeko irakaskuntzako organo kolegiatuek ematen dituzten jarraibideen aplikazio eta jarraipenean ere. Ez du talde lanerako joera handirik eta ez dago integratuta irakasleen taldean ez eta departamentu didaktikoan. Gutxitan esaten du zerbait irakaslanaren garapenari buruz.

2. maila.-Lankideekin batera aritzen da aniztasunari erantzuteko jarduerak, gelako programaziokoak, curriculum garapenekoak eta programazio orokorrekoak prestatzen.

3. maila.-Gainera, aktiboki parte hartu ohi du irakaskuntza jardueren jarraipena eta ebaluazioa egiten, eta horiek hobetzeko neurriak proposatzen ditu.

Irakasle lana Derrigorrezko Bigarren Hezkuntzako etapan egiten duten irakasleentzat soilik.

9.-Gelako bere programazioan oinarrizko gaitasunen tratamendua agertzen da.

Puntuazioa - Maila 









.
1. maila.-Oinarrizko gaitasunei eta horien tratamenduari buruzko aipamenik ez da agertzen ez gelako bere programazioan ez unitate didaktikoen garapenean.

2. maila.-Oinarrizko gaitasunak eta horietako bakoitza nola garatuko den aipatzen da gelako programazioan eta unitate didaktikoetan.

3. maila.-Helburuekin eta edukiekin lotutako oinarrizko gaitasunen tratamendu egokia planteatzen du eta horiek garatu eta ebaluatzeko jarduerak agertzen dira.

Data eta sinadura

























































